
O‘ZBEKISTON 
RESPUBLIKASIDA ZAMONAVIY 
SOLIQ MA’MURCHILIGINI 
JORIY ETISH ORQALI 
BUDJET-SOLIQ SIYOSATI 
SAMARADORLIGINI YANADA 
OSHIRISH

Yuldasheva Shaxnoza Xojiakbar qizi
Soliq qo‘mitasi huzuridagi Yirik soliq to‘lovchilar bo‘yicha hududlararo davlat soliq inspeksiyasi

Annotatsiya: Mazkur maqolada budjet tushumlari barqarorligini ta’minlashda zamonaviy soliq ma’murchiligini joriy etish-
ning muhimligi tadqiq etilgan. Shuningdek, soliq ma’murchiligining bugungi kun holati tahlil qilingan, budjet barqarorligiga 
salbiy ta’sir qiluvchi omillar hamda rivojlangan mamlakatlarning ilg‘or tajribalari o‘rganilgan. Yuqorida qayd etilgan holat-
lardan kelib chiqib, O‘zbekiston Respublikasida zamonaviy soliq ma’murchiligini soliq organlari faoliyatini transformatsi-
yasi orqali amalga oshirish yuzasidan taklif va tavsiyalar ishlab chiqilgan.

Kalit so‘zlar: zamonaviy soliq ma’murchiligi, deklaratsiya, yuqori daromadga ega jismoniy shaxslar, soliq inspeksiyasi, 
soliq qarzdorligi inspeksiyasi, hududlararo soliq inspeksiyasi, mahalla soliq inspektori, o‘ta yirik soliq to‘lovchilar ma’mur-
chiligi, inson resurslari tizimi, korrupsiyaga nisbatan immunitet.

Abstract: This article discusses the importance of introducing modern tax administration in ensuring the stability of budget 
revenues. The current state of tax administration is also analyzed, factors that negatively affect fiscal stability, and the 
best practices of developed countries are studied. Taking into account the above circumstances, proposals and recom-
mendations have been developed for the introduction of modern tax administration in the Republic of Uzbekistan by 
transforming the activities of tax authorities.

Key words: Modern tax administration, declaration of individuals with high incomes, verification of tax debt, interregional 
tax inspectorate, district tax inspector, administration of especially large taxpayers, personnel system, immunity from 
corruption.

Аннотация: В данной статье рассматривается значение внедрения современного налогового администрирования 
в обеспечении стабильности доходов бюджета. Также анализируется современное состояние налогового адми-
нистрирования, изучаются факторы, негативно влияющие на бюджетную стабильность, и передовой опыт раз-
витых стран. С учетом вышеизложенных обстоятельств разработаны предложения и рекомендации по внедрению 
современного налогового администрирования в Республике Узбекистан путем трансформации деятельности 
налоговых органов.

Ключевые слова: Современное налоговое администрирование, декларация физических лиц с высокими дохо-
дами, проверка налоговой задолженности, межрегиональная налоговая инспекция, районный налоговый 
инспектор, администрирование особо крупных налогоплательщиков, кадровая система, иммунитет от коррупции.

K I R I S H
Bugungi kunda, budjet daromadlari barqarorligini ta’minlash, soliq ma’murchiligining shaffof tizimini yo‘lga 

qo‘yish, yashirin iqtisodiyot ulushini qisqartirish hamda sohadagi korrupsiya holatlarini bartaraf etish soliq 
xizmati organlari oldidagi eng dolzarb vazifa bo‘lib qolmoqda. Mazkur yo‘nalishlarda hukumatimiz tomonidan 
tizimli islohotlar olib borilmoqda.

Xususan, tadbirkorlik subyektlariga soliq yukini kamaytirish maqsadida soliq turlari 16 tadan 9 taga kamay-
tirildi. O‘zbekiston Respublikasining soliq siyosatini takomillashtirish konsepsiyasi qabul qilindi, 2019 yil 1 yan-
vardan boshlab majburiy ajratmalar (3,2%) bekor qilindi. Yuridik shaxslardan olinadigan foyda solig‘i stavkasi 
tijorat banklari uchun – 22 foizdan 20 foizga, dividendlar va foizlar ko‘rinishidagi daromadlar bo‘yicha to‘lov 

2 foizga, yagona soliq to‘lovi stavkasi 5 foizdan 4 foizga va yagona ijtimoiy to‘lov stavkasi 15 foizdan 12 foizga 
pasaytirildi.

Shuningdek, jismoniy shaxslarning ish haqidan olinadigan 8 foizli sug‘urta badali bekor qilindi hamda soliq 
stavkasi 22,5 foizgacha bo‘lgan 4 pog‘onali daromad solig‘ining yagona stavkasi 12 foiz etib belgilandi.

Budjetdan tashqari jamg‘armalarga mazkur yig‘imlarni bekor qilish hisobiga 7 mingga yaqin korxonalar har 
yili o‘rtacha 6 trln so‘m soliq to‘lashdan ozod etildi.

Bundan tashqari, iqtisodiyotga soliq yukini adolatli taqsimlash hamda qo‘shilgan qiymat solig‘i zanjiri uzluk-
sizligini ta’minlash maqsadida tovar aylanmasi 1 mlrd so‘mdan oshgan soliq to‘lovchilar QQS to‘lashi belgilandi 
va mazkur soliq stavkasi 20 foizdan 12 foizga tushirildi hamda qo‘shilgan qiymat solig‘ini qoplab berish amali-
yoti joriy etildi.

Shu bilan birgalikda soliq yukini kamaytirish orqali tadbirkorlarni davlat tomonidan qo‘llab-quvvatlash 
borasida amalga oshirilgan bir qator ijobiy ishlar natijasida umumbelgilangan soliq to‘lovchilar soni 23 baro-
barga (178 ming) ortdi. Rasmiy band bo‘lgan xodimlar soni 130 foizga (5,1 mln nafar) ko‘paydi. Yuridik shaxs 
sifatida mol-mulk solig‘ini to‘lovchi korxonalar soni 8,4 barobarga (77,3 mingta) oshdi.

Shuningdek, tadbirkorlik subyektlarini qo‘llab-quvvatlashga qaratilgan umumiy tarzda berilgan yengillik va 
imtiyozlar natijasida ularning ixtiyorida 2017-2023-yillarda 281,3 trln.so‘mga yaqin mablag‘ qoldirildi.

Yuqorida keltirib o‘tilgan islohotlar shuningdek, milliy iqtisodiyotning barqaror o‘sishi, tadbirkorlik subyek-
tlari sonining oshishi hamda faoliyatlarning kengayishiga qaramasdan soliq xizmati organlari samaradorlik 
ko‘rsatkichlarini yanada oshirish bo‘yicha bir qator imkoniyatlar mavjud.

A D A B I Y O T L A R  S H A R H I
Zamonaviy soliq ma’murchiligini joriy etish orqali mamlakatning budjet-soliq siyosati samaradorligini 

oshirish bo‘yicha bir qator xorijiy va mahalliy iqtisodchi olimlar tadqiqot olib borishgan. Xususan, g‘arb olimlari 
K.Taufik1, S.Fabrizio, S.Kalestine va O.Oyebolalar2 zamonaviy soliq ma’murchiligini joriy etishda raqamli tex-
nologiyalarning muhimligi, normativ-huquqiy bazani soddalashtirish, institutsional strategiyani amalga oshirish 
hamda inson resurslariga alohida e’tibor qaratish zarurligini ta’kidlab o‘tganlar.

Bundan tashqari, rus tadqiqotchi olimlari Ye.Gorshenina3, Ye.Noyeva va V.Yevseyevlar4 budjet soliq siyo-
sati samaradorligiga bevosita soliq ma’murchiligini takomillashtirish orqali erishish mumkinligini aytib o‘tishgan. 
Bunda, soliq ma’murchiligini takomillashtirishda birinchi navbatda soliq stavkalarining tadbirkorlik subyektlari 
uchun qulay bo‘lgan me’yorlarda bo‘lishi (Laffer egri chizig‘i misolida) shuningdek, soliqqa tortish mexanizmining 
sodda ekanligi muhim ahamiyat kasb etishi ta’kidlangan.

Shu bilan birgalikda, Iqtisodiy hamkorlik va rivojlanish tashkilotining 2022-yilgi hisobotida rivojlangan va 
rivojlanayotgan mamlakatlarda soliq ma’murchiligining joriy holati hamda uni isloh qilish bo‘yicha tegishli taklif 
va tavsiyalar keltirib o‘tilgan. Mazkur takliflarda asosan inson omilini maksimal qisqartirish, biznes jarayonlarni 
raqamlashtirish hamda soliq yukini tegishli maromda saqlab turish keltirib o‘tilgan5.

Shuningdek, mahalliy tadqiqotchi olimlar Sh.Tashmatov6 transfert narxlarni belgilashda soliq nazoratini 
takomillashtirish, I.Niyazmetov7 soliq siyosatidagi bo‘shliqlarni istiqbolli soliq mexanizmlarini joriy etish orqali 
to‘ldirish, S.Voronin zamonaviy soliq islohotlarida soliqqa tortishning ilmiy asoslariga mos kelishiga alohida 
e’tibor qaratib o‘tgan.

T A D Q I Q O T  M E T O D O L O G I YA S I
Tadqiqot doirasida “O‘zbekiston Respublikasida zamonaviy soliq ma’murchiligini joriy etish orqali bud-

jet-soliq siyosati samaradorligini yanada oshirish” mavzusiga doir empirik ma’lumotlar tahlili o‘tkazildi. Shu 
bilan birgalikda, “kontent” tahlil, “SWOT” tahlil, “Pattern” metodi, ekspert so‘rovi hamda dala so‘rovlaridan foy-
dalanildi.

1	 “Modernization of the Tax Administration System: A Theoretical Review of Improving Tax Capacity” E3S Web of Conferences 73, 
(2018)

2	 “The promise and limitations of information technology for tax mobilization” World bank blogs march 15, 2023.
3	 “Бюджетно-налоговая система государства” Экономическая теория. Учебное пособие. – Тверь: ТвГУ, 2012.
4	 “Реализация бюджетно-налоговой политики государства” УДК 336.02 DOI 10.23672/t0403-6841-8028-e.
5	 “Перечень инициатив в области налоговых технологий” ОЭСР (2022 г.), https://www.oecd.org/tax/forum-on-tax-administration/

tax-technology-tools-and-digital-solutions/.
6	 “Transfert narxlarni belgilashda soliq nazoratini takomillashtirish” Toshkent moliya instituti Respublika miqyosidagi ilmiy-amaliy kon-

ferensiya materiallar to‘plami Toshkent – 2022.
7	 “Soliq siyosatidagi bo‘shliqlar” O‘zbekiston Respublikasida soliq ma’muriyatchiligi samarali faoliyatini ta’minlash: nazariykonseptual 

asoslar va amaliyot muammolari mavzusidagi konferensiya to‘plami. –Toshkent – 2022.

T A H L I L  V A  N A T I J A L A R
Yuqori daromadga ega bo‘lgan jismoniy shaxslarni maxsus deklaratsiya asosida soliqqa tortish tizimini 

yo‘lga qo‘yish bo‘yicha
Hozirda, jismoniy shaxslar tomonidan olingan daromadlarni soliq xizmati organlarida deklaratsiya aso-

sida rasmiylashtirish amaliyoti joriy etilgan bo‘lsa-da, ayrim fuqarolar tomonidan soliq to‘lashdan bo‘yin tovlash 
hamda olingan daromadlarni yashirish holatlari kuzatilmoqda.

Ma’lumot o‘rnida: 2022-yilda jami 1 399 nafar jismoniy shaxslar tomonidan 4 639,2 mlrd.so‘m miqdoridagi 
xarajatlar amalga oshirilgan bo‘lib, mazkur fuqarolarning 44 foizi (yoki 612 nafari) rasmiy ish joyiga ega 
bo‘lmagan Biroq daromadi 4 591,2 mlrd.so‘mni, 56 foizi (yoki 787 nafari) rasmiy ish joyiga ega Biroq daromadi 
47,9 mlrd.so‘mni tashkil qilgan.

Mazkur amaliyot bo‘yicha bir qator ilg‘or xorijiy mamlakatlar (Shveysariya, Norvegiya, Ispaniya, Nider-
landiya, Italiya, Argentina) tajribalari o‘rganib chiqilganda, yuqori miqdordagi daromadga va mol-mulkka ega 
bo‘lgan jismoniy shaxslarga nisbatan “majburiy deklaratsiya” asosida soliqqa tortish tartibi joriy etilganligi 
ma’lum bo‘ldi. Bundan tashqari, “Capgemini” menejment va axborot texnologiyalari bo‘yicha maslahat kom-
paniyasi tomonidan yuqori daromadga ega bo‘lgan shaxslar daromad miqdoridan kelib chiqib, 5 ta guruhga 
segmentlangan8.

Yuqorida keltirilgan holatlarni bartaraf etish shuningdek, budjet daromadlarining barqarorligini ta’minlash 
maqsadida amalga oshirilgan xarajatlardan kelib chiqqan holda yuqori daromadga (5 mlrd so‘mdan ortiq) ega 
bo‘lgan jismoniy shaxslarni (Nigh Net Worth Individuals) maxsus deklaratsiya asosida soliqqa tortish tizimini 
joriy etish maqsadga muvofiq hisoblanadi.

Soliq ma’murchiligida yagona soliqqa tortish rejimini joriy etish bo‘yicha so‘nggi yillarda milliy iqtisodiyot-
ning barqaror o‘sishi, tadbirkorlik subyektlari sonining oshishi hamda faoliyatlarning kengayishiga qaramasdan 
hududiy soliq xizmati organlarining ish samaradorligi ko‘rsatkichlari turg‘un holatda saqlanib qolmoqda. Mazkur 
muammoni keltirib chiqaruvchi bir qator omillar mavjud.

Xususan, soliq qonunchiligida soliqqa tortishning yagona rejimi mavjud emas. Ya’ni tadbirkorlik subyek-
tlari aylanma hajmidan kelib chiqib, 3 xil turdagi tabaqalashtirilgan soliq rejimlari asosida soliqqa tortiladi.  
Shuningdek, bugungi kunda fuqarolar yakka tartibdagi tadbirkor sifatida ro‘yxatdan o‘tmasdan, 100 dan ortiq 
faoliyat turi bilan o‘zini o‘zi band qilish bilan shug‘ullanishi mumkin. Bunda, mazkur shaxslar tomonidan mehnat 
staji hisoblanishi uchun budjetdan tashqari pensiya jamg‘armasiga ijtimoiy soliq to‘lanadi. Ushbu soliqqa tor-
tish rejimlarining rang barangligi tadbirkorlik subyektlari tomonidan olgan daromadlarini soliqdan bo‘yin tovlash 
maqsadida yashirish uchun imkoniyat sifatida foydalanib kelinmoqda (1-jadval).

1-jadval: 2023-yilda tadbirkorlik subyektlari tomonidan to‘langan soliqlar hamda soliq rejimlari bo‘yicha soliq 
yukining qiyosiy-tahliliy jadvali9

O‘zini-o‘zi 
band qilganlar

Qat’iy soliq 
to‘lovchi 
YATTlar*

AOS to‘lovchilar 
(YATT, Yuridik 

shaxslar)*

Umumbelgilangan tartibda 
soliq to‘lovchilar (YATT, 

Yuridik shaxslar (yirik soliq 
to‘lovchilardan tashqari))*

Soni (ming nafar) 2 500,0 195,0 356,5 211,1

To‘laydigan soliqlari Ijtimoiy soliq 
(ixtiyoriy)

Daromad solig‘i, 
ijtimoiy soliq

Aylanmadan 
olinadigan soliq

Foyda solig‘i, QQS, Ijtimoiy soliq, yer 
va mol-mulk solig‘i

Soliqlar summasi 
(mlrd.so‘m) 90,5 399,0 2 407,3 24 435,9

O‘rtacha soliq 
yuklamasi (ming.so‘m) 36,4 2 046,1 6 752,6 115 755,0

*Izoh: YATTlar soni – 240,7 mingta, yuridik shaxslar soni – 501,7 mingtani tashkil etgan.

Tahlillar shuni ko‘rsatmoqdaki, bugungi kunda tadbirkorlik subyektlari tomonidan soliq to‘lashdan bo‘yin 
tovlash maqsadida olingan daromadlarini yashirish, tovar-aylanmalarini kamaytirib ko‘rsatish orqali soliq rejim-
larida imkoniyati mavjud. Bundan tashqari muammoni keltirib chiqaruvchi omil sifatida hududiy soliq xizmati 
organlarining soliq to‘lovchilar bilan o‘zaro hamkorlikdagi munosabatlari (til biriktirish) orqali soliq to‘lovchining 
soliqdan bo‘yin tovlashga bo‘lgan harakatini keltirish mumkin.

8	 Fransiya davlati Global va innovatsion konsalting kompaniyasining 2023-yilgi hisoboti https://www.capgemini.com/us-en/about-us/
who-we-are/our-brands/capgemini-engineering/

9	 O‘zbekiston Respublikasi Prezidenti huzuridagi Statistika agentligi 2023-yilgi hisoboti hamda Soliq qo‘mitasining “Factbook 2023” 
jurnali.

SSoliq to‘lashdan bo‘yin tovlash holatlarini bartaraf etish, soliq to‘lovchilarga teng raqobat muhitini yaratish 

hamda davlat budjeti barqarorligini ta’minlash maqsadida biznes uchun yagona tartibdagi soliq rejimini joriy 
etish. Mazkur rejimda tadbirkorlik subyektlari tovar-aylanmalari hajmidan qat’iy nazar bir xil miqdordagi soliq 
yukini (soliq stavkalarini) belgilash zarur.

Korrupsiyadan holi bo‘lgan hududlararo soliq inspeksiyalari faoliyatini yo‘lga qo‘yish bo‘yicha.
Hozirda, soliq ma’murchiligidagi mavjud bo‘lgan turli xildagi soliqqa tortish rejimlari tadbirkorlik subyekt-

lari hamda hududiy soliq xizmati organlarining o‘zaro hamkorlikdagi faoliyatini kuchaytirishga imkoniyat yarat-
moqda. Xususan, tadbirkorlik subyektlari tovar-aylanmalarini oshib ketmasligi maqsadida yashirin faoliyat 
yuritsa-da ushbu holatlarga manfaat evaziga loqayd bo‘lish uchun soliq xizmati organlari xodimlari bilan muno-
sabatga kirishmoqdalar.

Mazkur munosabatlarni bartaraf etish, tizimda korrupsiya holatlarini oldini olish, shaffof soliq ma’murchiligini 
yo‘lga qo‘yish hamda yashirin iqtisodiyot ulushini qisqartirish maqsadida hududiy soliq inspeksiyalari samara-
dorligi va joylashgan joyning xususiyatlaridan kelib chiqib, ularni optimallashtirgan holda 2 – 3 ta hududni 
qamrab oladigan tumanlararo soliq inspeksiyalari faoliyatini bosqichma-bosqich joriy etish dolzarb vazifalardan 
biri hisoblanadi (1-rasm).

1-rasm: Eksterritoriallik prinsipi asosida hududlararo soliq inspeksiyasi faoliyatini yo‘lga qo‘yish

Soliq xizmati organlarida markazlashtirilgan yagona murojaatlar bilan ishlash tizimini joriy etish bo‘yicha
Bugungi kunda, soliq xizmati organlarida soliq to‘lovchilar tomonidan yuborilgan murojaatlarni (xat, telefon, 

telegram, ijtimoiy tarmoqlar orqali) hisobga yurituvchi yagona platforma, shuningdek, mazkur murojaatlarni 
ko‘rib chiqilishi holati bo‘yicha qayta aloqa (feedback) tizimi yo‘lga qo‘yilmagan. Natijada, soliq to‘lovchilar 
tomonidan noroziliklarning bildirilishi fonida soliq xizmati organlarining salbiy imidjini shakllanishiga sabab 
bo‘lmoqda.

Ma’lumot o‘rnida: 2023-yilda jami soliq xizmati organlariga kelib tushgan murojaatlar soni 1276,8 ming.ta 
(o‘tgan yilning mos davriga nisbatan 64,1 mingtaga ko‘p)ni tashkil etib, shundan, 429,7 mingtasi (yoki 33,6 foiz) 
bevosita soliq xizmati organlari tomonidan 847,1 mingtasi (yoki 66,3 foiz) Soliq qo‘mita huzuridagi “Soliq servis” 
DUK tomonidan ko‘rib chiqilgan. Murojaatlarda o‘tgan yilning mos davriga nisbatan quyidagi yo‘nalishlarda 
o‘sish dinamikasi kuzatilgan. Xususan,

1)	 Soliqqa oid tushuntirishlar berish – 18 foizga,
2)	 Soliqlardan ozod qilish va imtiyozlar berish – 48 foizga,
3)	 Tadbirkorlik subyektlari faoliyatidagi qonunbuzarliklar – 25 foizga,
4)	 Tizim xodimlari ustidan shikoyat – 2 foizga hamda boshqa yo‘nalishlardagi murojaatlar – 18 foizga 

o‘sgan10.
Shu bilan birgalikda, Soliq qo‘mitasida ijtimoiy tarmoqlarda soliq xizmati organlari imidjiga putur yetkaza-

digan maqolalar, izohlar va ma’lumotlarni real vaqt rejimida monitoring qilish hamda operativ tarzda choralarni 
ko‘rish xususiyatiga ega bo‘lgan tizim yoki tuzilma faoliyati yo‘lga qo‘yilmagan.

10	 O‘zbekiston Respublikasi Vazirlar Mahkamasi huzuridagi Soliq qo‘mitasining 2023 yil yakunlari bo‘yicha hisoboti “Factbook 2023”

Ma’lumot o‘rnida: hozirda ko‘plab ijtimoiy tarmoqlarda kontent tahlil olib borish imkoniyati yo‘lga qo‘yilgan. 
Xususan, “Telegram” ilovasi orqali soliq qo‘mitasi faoliyatiga oid barcha maqola, repost, izohlar to‘g‘risidagi 
ma’lumotlarni “TGStat” internet sayti orqali aniqlash mumkin. Bunda, “Soliq qo‘mitasi” so‘zlari ishlatilgan barcha 
kontentlar bir interfeysda yig‘iladi hamda ijobiy va salbiy guruhlarga ajratiladi.

Soliq to‘lovchilarga qulaylik yaratish, soliq bo‘yicha murojaatlarning yagona bazasini shakllantirish, mazkur 
murojaatlarning hal qilinishi bo‘yicha qayta aloqani yo‘lga qo‘yish orqali soliq xizmatining imidjini yanada oshirish 
shuningdek, ijtimoiy tarmoqlarda soliq xizmati organlari to‘g‘risidagi kayfiyatdan xabardor bo‘lish hamda o‘z 
vaqtida chora ko‘rish maqsadida Soliq qo‘mitasida Yagona murojaatlar hamda situatsion markaz faoliyatini 
yo‘lga qo‘yish maqsadga muvofiqdir.

Soliq qarzdorligini qisqartirish maqsadida yangi institutsional tizim hamda mexanizmni joriy etish bo‘yicha
So‘nggi yillarda olib borilgan islohotlar natijasida soliq ma’murchiligi soddalashtirilgan, soliq turlari qisqar-

tirilgan hamda soliq stavkalari pasaytirilgan bo‘lishiga qaramasdan, tizimda soliq to‘lovchilarning boqimandaligi 
dinamikasi oshib bormoqda (2-jadval).

2-jadval: Soliq qarzdorligining o‘sishi dinamikasi to‘g‘risidagi jadval11, mlrd.so‘mda

Soliq turlari 01.01.2023 01.01.2024
Farqi

So‘mda Foizda

Foyda solig‘i 965,4 2 121,1 1 155,6 119,7 

Yer solig‘i 887,4 1 496,2 608,8 68,6 

Suv solig‘i 262,6 370,3 107,7 41,0 

QQS 4 355,4 5 864,3 1 508,8 34,6 

Mol-mulk solig‘i 273,5 340,4 66,9 24,5 

Daromad solig‘i 810,3 966,2 155,9 19,2 

Aylanmadan soliq 426,1 403,8 -22,3 -5,2 

Aksiz 273,6 204,4 -69,2 -25,3 

Nedra 288,7 58,1 -230,6 -79,9 

Jami 8 543,0 11 824,7 3 281,7 38,4 

Soliq qarzdorligining o‘sish dinamikasi bevosita soliq qarzini undirish mexanizmining yetarli darajada tako-
millashmaganligi, soliq qarzini qisqartirish bo‘yicha olib borilayotgan faoliyat samaradorligining past ekanligidan 
dalolat beradi.

Yuqorida kuzatilgan salbiy tendensiyani oldini olish shuningdek, soliq nazorati va soliq qarzini undirish 
bo‘yicha amalga oshiriladigan ishlarni takomillashtirish hamda markazlashtirilgan nazorat tizimini joriy qilish 
maqsadida Soliq qo‘mitasi huzurida Soliq nazorati va soliq qarzi bilan ishlash bo‘yicha hududlararo soliq ins-
peksiyasi faoliyatini tashkil etish hamda inspeksiyasining quyidagi asosiy vazifalarini belgilash maqsadga 
muvofiq hisoblanadi:

●	 tadbirkorlik subyektlarida yagona prinsip asosida soliq tekshiruvlarini o‘tkazish;

●	 doimiy ravishda soliqqa oid huquqbuzarliklarni oldini olish hamda profilaktik tadbirlarni o‘tkazish;

●	 yuzaga kelgan soliq qarzini undirish va unga oid sud va soliq organlari qarorlari ijrosini ta’minlash.

X U L O S A  V A  T A K L I F L A R
Xulosa qilib aytganda, ilg‘or mamlakatlar tajribalari, xalqaro miqyosdagi iqtisodchi olimlar ilmiy ishlari 

hamda mamlakatda soliq ma’murchiligi bo‘yicha tahlillar natijasi zamonaviy soliq ma’murchiligini joriy etishda 
bir qator tizimli islohotlarni amalga oshirishni taqozo etmoqda.

Yuqorida sanab o‘tilgan muammolarni bartaraf, soliq ma’murchiligidagi biznes jarayonlarni optimallash
tirish, soliq xizmatlari sifatini yanada oshirish shuningdek, soliq xizmatida professional kadrlarni tayyorlash 
tizimini yanada takomillashtirish maqsadida, quyida keltirib o‘tilganlarni joriy etish zarurdir:

1.	 2024 – 2030-yillarda soliq ma’murchiligi va soliq organlarini rivojlantirish strategiyasini ishlab chiqish 
hamda mazkur strategiya doirasida maqsadli ko‘rsatkichlarni belgilash;

11	 Soliq qo‘mitasining rasmiy veb sayti “https://soliq.uz/page/elektron-broshyuralar-2”

S2.	 Soliq to‘lovchilarga ko‘rsatilayotgan xizmat sifatini yanada oshirish shuningdek, soliq qonunchiligi 

bo‘yicha yagona yondashuv asosida maslahatlar berish tizimini yo‘lga qo‘yish (bunda, Soliq qo‘mi-
tasi markaziy apparati tarkibiy tuzilmasida murojaatlar bilan ishlash bo‘yicha alohida tuzilma faoliyatini 
tashkil etish);

3.	 Soliq organlari tomonidan tadbirkorlik subyektlariga (ariza beruvchilarga) muayyan bitim bo‘yicha 
soliqqa tortish va uning yuzaga kelishi mumkin bo‘lgan soliq oqibatlarini dastlabki baholash to‘g‘risida 
“Tax rulling” tamoyili asosida xizmatni yo‘lga qo‘yish;

4.	 Soliq organlari xodimlari faoliyatining samaradorligini baholash (KPI) tizimini joriy etish. Bunda, har bir 
soha yo‘nalishlari bo‘yicha strategik, taktik va operativ baholash indikatorlarini ishlab chiqish. Mazkur 
tizim asosida xodimlarning samaradorlik ko‘rsatkichlaridan kelib chiqib, rag‘batlantirish mexanizmini 
joriy etish;

5.	 Soliq nazorati va soliq qarzini undirish bo‘yicha amalga oshiriladigan ishlarni takomillashtirish hamda 
markazlashtirilgan nazorat tizimini joriy qilish maqsadida Soliq qo‘mitasi huzurida Soliq nazorati va soliq 
qarzi bilan ishlash bo‘yicha hududlararo soliq inspeksiyasini tashkil etish.

6.	 Soliq organlarida korrupsiya holatlarini bartaraf etish shuningdek, soliq to‘lovchi va soliq organlari 
xodimlari o‘rtasida til biriktirish holatlarini oldini olish maqsadida hududlararo soliq inspeksiyalari faoli-
yatini yo‘lga qo‘yish.

7.	 Soliq qo‘mitasi tarkibiy tuzilmasida soliq tizimining joriy holatini, soliq ma’murchiligidagi muammo va 
kamchiliklarni tizimli ravishda tahlil qilish, soliq tizimini takomillashtirish hamda zamonaviy soliq ma’mur-
chiligini joriy etish bo‘yicha ilmiy tadqiqotlar markazi faoliyatini yo‘lga qo‘yish.

